
GOUVENE CUOMO ANONSE TWAZYEM GWO DEPLWAMAN PLIS PASE 100
ETIDYAN AK TRAVAYE BENEVOL NAN KAD INISYATIV NEW YORK KANPE
AVEK REKIPERASYON AK REKONSTRIKSYOn POTORIKO A

Sa make mitan yon angajman k ap dire tout ete a pou voye plis pase 500 etidyan
SUNY ak CUNY ak benevol pou netwaye, restore, ak rebati kay avek kolaborate
ki pa gen bi fe pwofi

Jodi a, Gouvéné Andrew M. Cuomo te anonse twazyem gwo deplwaman plis pase 100
elév ak travaye benevol nan Potoriko nan kad Inisyativ New York Kanpe avek
Rekiperasyon ak Rekonstriksyon Potoriko a (New York Stands with Puerto Rico
Recovery and Rebuilding Initiative) k ap dire pandan tout sezon ete a. Benevol yo pral
jwenn dganizasyon ki pa gen bi fé pwofi pou netwaye, restore, epi rebati kay nan yon
efo k ap dewoule ki deja ede plizye douzen met kay nan kominote k ap kontinye refée
yo alasuit Siklon Irma ak Maria. Pandan dire ete a, Eta New York pral mobilize plis
pase 500 etidyan benevol SUNY ak CUNY, epitou plizyé douzen travaye benevol
kalifye, pou ede nan kad efo rekiperasyon ak rekonstriksyon yo.

“‘Kom gouvénman federal la kontinye ap desevwa Potoriko, New York yon fwa anko ap
vini avek plizyé santén etidyan ak benevol ki pare pou ede nan kad efo rekonstriksyon
k ap dewoule yo nan zile a”, Gouvené Cuomo te deklare. “Nou pral kontinye
angajman san fay sa a epi kanpe ansanm avek pep Potoriko a pandan n ap travay
ansanm pou rebati zile a pi bon ak pi fo pase anvan.”

“Nou fye pase a yon nivo siperyé epi ede fre ak sé nou yo nan Potoriko pandan tan
difisil”, Gouvéené Adjwen an Kathy Hochul te deklare. “New York pran angajman ede
Potoriko rebati epi ede moun siklon yo touche yo rekipere. Nouyoke yo aji lé gen lot
moun nan bezwen, epi mwen fé eloj bann etidyan ak travaye benevol k ap konsakre
tan yo pou ede lot moun. Plizye santen volonte deja pote ed bay plizye douzén nan
sitwayen parey nou yo nan kominote toupatou nan Potoriko pandan y ap kontinye
rekipere epi rebati pi byen.”

Volonte Eta New York la yo pral travay kot a kot ak oganizasyon san bi likratif k ap
travay nan efo rekonstriksyon an yo ki se All Hands and Hearts, Heart 9/11, ak
NECHAMA. Etidyan benevol yo deplwaye pandan de semen epi yo resevwa kredi
inivesite. Yo pral deplwaye volonte ki nan sekté Metye Batiman ak Konstriksyon Eta
New York la yo (New York Building and Construction Trades) nan gwoup ki pral pase



youn oswa de semen pandan tout dire ete a. UNICEF USA te pran angajman pou bay
finansman pou sipote efo sa a.

Deplwaman an rive apre dezyem faz inisyativ ke yo te lanse nan dat 29 Avril, dat kote
Gouvene an te deplwaye yon Ekip Evalyasyon Taktik (Tactical Assessment Team) pou
devlope yon plan rekonstwiksyon global pou zile a. Konklizyon Ekip Evalyasyon an ap
kontinye gide deplwaman yo pandan tout ete a. Te gen de deplwaman anvan sa han
dat 1ye Jiye ak 17 Jen ki te gen ladan yo apepre 100 elev SUNY ak CUNY ak beneval,
epi preske 20 travaye benevol kalifye.

Rekté SUNY an Kristina M. Johnson te deklare, “Avek chak deplwaman gen etidyan
SUNY ki retounen avek yon kochennchenn santiman fyete poutét benevola yo a.
Eksperyans lan ranpli yo avek imilite, epi yo gen yon pi gran pespektiv sou kisa sa vle
di ofri sevis piblik nesesé sa a. Inisyativ Gouvene a kontinye ap vanse nan yon
direksyon pozitif, pa selman nan rebati kay ak nan retire debri, men epitou nan bay pep
Potoriko a lespwa yon rekiperasyon total ak plis rezistans nan lavni”.

Rektris Pa Enterim CUNY an Vita C. Rabinowitz te deklare, “Lespri sivik,
konpreyansyon ak angajman 200 etidyan CUNY yo k ap pase ete yo ap ede rebati
Potoriko kontinye plen nou avek fyéte. Nou remesye yo déske yo reponn apel
Gouvene Cuomo a pou ede sitwayen parey nou yo nan Inisyativ New York Kanpe avek
Rekiperasyon ak Rekonstriksyon Potoriko li @”.

Efo New York ap fé pou Sipote Potoriko

Gouvene Cuomo kontinye ap ajoute nan efo Eta New York yo pou ede fanmi potorikén
yo nan New York ki te oblije kouri kite lakay yo apre Siklon Maria te devaste zile a.
Gouveneé a te odone Biwo pou Asistans Tanporé ak Andikape an (Office of Temporary
and Disability Assistance) pou li etabli yon pwogram 1 milyon dola pou bay sevis
jesyon ka ki djanm pou Potoriken ki deplase yo, epi li te 0done Depatman Travay la
(Department of Labor) pou li bay jiska 10 milyon dola nan fomasyon pou travay ak
plasman.

Mwa pase a, Gouvene a te anonse ke Konsey Administrasyon (Board of Trustees)
SUNY ak Konsey Administrasyon CUNY an yo ta pral elaji fré anseyman pou rezidan
eta a yo pou etidyan ki te deplase akoz Ouragan Irma ak Maria yo. Elajisman
otorizasyon an pral pemet etidyan ki soti Potoriko ak Zile Vyéj Ameriken yo ale nan
inivesite eta a ap administre yo pou ane akademik 2018-2019 la pou pi bon mache pou
soulaje fado yo pandan fanmi yo ap rekipere apre devastasyon katastwof natirel sa yo
te kite déye yo. Nan semes prentan 2018 la, apepre 50 etidyan ki te deplase te pwofite
pri ekolaj pou rezidan eta a nan inivesite SUNY yo epi 200 etidyan ki te deplase nan
inivesite CUNY yo.

Depi Siklon Maria te touche te an Septanm 2017 la, Gouvéne Cuomo vwayaje al
Potoriko kat fwa epi li pa janm sispann voye resous enpotan pou kominote ki nan
bezwen yo. Imedyatman apré ouragan an, New York te tabli Efo Sekou ak
Rekiperasyon Empire State la (Empire State Relief and Recovery Effort), ki te finalman
distribiye omwen 4,400 palet materyel yo te kolekte nan 13 sit don atrave eta a yo. Eta



New York la te deplwaye plis pase 1,000 pesonél, ki gen ladan anpil travaye sevis
piblik ak espesyalis pou ede avek retablisman kouran ak estabilizasyon rezo a.

Gouvéné Cuomo ak Delegasyon New York la nan Kongre a (New York Congressional
Delegation) kontinye ap defann ka Potoriko pou li kapab resevwa éd federal li bezwen
an. An Desanm, Gouvene Cuomo ak Gouvené Potoriko a Ricardo Rosselld, ansanm
ak manm Delegasyon New York la nan Kongreé a, te pibliye yon Rapo Evalyasyon pou
Rekonstwi Pi Byen (Build Back Better Assessment Report). Rapo a te idantifye sekte
presi yo ki bezwen envestisman, tankou paregzanp lojman, rezo elektrik ak rezistans,
agrikilti ak lot bagay toujou. Ansanm ak 487 milyon dola pou sekirite piblik ak sekouris
premye entevansyon, ak 9 milya dola pou jesyon rekiperasyon alontem, kantite
finansman total ki nesese a se 94.4 milya dola.

Pou w jwenn plis enfomasyon sou efo sekou ak retablisman ki ankou deja nan
Potoriko, epi pou jwenn enfomasyon sou kijan ou ka ede, tanpri vizite pajweb Efo
Sekou ak Retablisman Empire State pou Potoriko ak Zil Vyej Ameriken Gouvené a te
mete sou pye a.

